
Ծնողների և ուսուցիչների միջև համագործակցությունը մի գործընթաց է, որտեղ յուրաքանչյուրն ունի իր

դերակատարումն և կարևոր նշանակությունը աշակերտին ներգրավելու ուսումնական պրոցեսի մեջ:

Մանկավարժական աշխատողը պարտավոր է`

2) նպաստել երեխայի կրթության իրավունքի իրացմանը՝ հաշվի առնելով յուրաքանչյուրի կրթական

կարիքների առանձնահատկությունները

6) համագործակցել ծնողների հետ երեխաների կրթության կազմակերպման և ընտանեկան

դաստիարակության հարցերում. [1,հ.27] :

Համագործակցություն ասելով կարելի է հասկանալ ծնողների մասնակցությունը դպրոցական կյանքում իր

երեխային հեշտությամբ ներառվելուն կրթության գործընթացին և նրա կարգապահական հարցերի

կարգավորմանը նպաստելուն:

Սովորողի ծնողը պարտավոր է`

1) երեխայի համար ընտանիքում ապահովել համապատասխան պայմաններ կրթություն ստանալու համար.

4) դաստիարակել հարգանք ազգային, պատմական, մշակութային արժեքների և հայրենիքի նկատմամբ,

հոգատար վերաբերմունք պատմամշակութային հարստության և շրջակա միջավայրի նկատմամբ,

հանդուրժողական վերաբերմունք այլ ժողովուրդների և մշակույթների նկատմամբ.

5) դաստիարակել հարգանք ուսումնական հաստատության և մանկավարժական աշխատողների նկատմամբ.

[1, հ.28] :

Աշակերտների և ծնողների միջև իրար աջակցող փոխհարաբերությունները շատ կարևոր նշանակություն

ունեն աշակերտների դաստիարակության և ուսման առաջընթացի համար: Ուսուցիչների և ծնողների միջև

վստահության, հարգանքի և համագործակցության վրա հիմնված փոխհարաբերությունները նույնպես ազդում

են ուսուցման դրական արդյունքների վրա, նպաստում են ուսուցչի աշխատանքի բարելավմանը,

աշակերտներին դասապրոցեսի մեջ ներգրավելու գործընթացին:

Երբ ծնողը ներգրավված է զավակի կրթության գոծընթացում, աշակերտն ունի ավելի բարձր

առաջադիմություն, քննությունների և թեստերի ավելի լավ արդյունքներ: Այդ նույն ժամանակահատվածում

բարելավվում է հաճախման ցուցանիշը, աշակերտի մոտ զարգանում են սոցիալական հմտությունները, և նրա

վարքը դրական է դառնում ինչպես տանը, այնպես էլ դպրոցում: Սրանք այն կարևոր գործոններն են, որոնք

ազդում են աշակերտի վրա ինչպես դպրոցում սովորելիս, այնպես էլ ապագա մասնագիտության ընտրության

հարցում:

Խնդրի վերհանում

Ավագ դպրոցում դասավանդող ուսուցչի առջև ծառացած կարևորագույն խնդիրներից է այլ դպրոցներից

ընդունված աշակերտների ինտեգրումը նոր դպրոց: Ինչպես պետք է գործի, իրեն դրսևորի ուսուցիչը,

որպեսզի ստեղծի այնպիսի միջավայր, որը կնպաստի աշակերտի կողմից գիտելիքների ձեռքբերմանը: Այս

գործընթացում կարևորագույն գործոններից է ուսուցիչ-ծնող կապի ստեղծումն ու դրա էֆեկտիվ կիրառումը

ողջ ուսումնառության ընթացքում:

Երբեմն ծնողները դրսևորում են անհիմն մտահոգություն, թե իբրև երեխան կթերանա ուսման

գործընթացում, չի կարողանա սովորել տվյալ դպրոցում: Նոր դպրոցը, նոր միջավայրը, նոր դերին,

պահանջներին չբավարարելու մտահոգությունը վերածվում է վախի, անվստահության սեփական ուժերի

նկատմամբ: Ուսուցչի ու ծնողի միասնական աշխատանքի շնորհիվ է, որ պետք է հաղթահարվեն այս

խոչընդոտները` հնարավորություն տալով սովորողին դրսևորել իր ունեցած ողջ ներուժը:

1.Կրթական նոր միջավայրում աշակերտի մոտ ծագած դժվարությունները և ուսուցիչների ու

ծնողների անելիքները դրանք հաղթահարելու ճանապարհին:

Երեխաների կրթության և դաստիարակության հիմնական գործոններից մեկը ծնողների գրավվածությունն է

այս գործընթացում։ Նրանք սկսում են իրենց երեխաներին կրթել շատ փոքր տարիքից։ Հետո դպրոցում

սկսվում է ուսումնական գործընթացը, որի ընթացքում երեխաները ձեռք են բերում գիտելիքներ և ձևավորում

կյանքում անհրաժեշտ հմտություններ: Այս աշխատանքում շատ կարևոր է հաղորդակցությունը ծնողների,

երեխաների և ուսուցիչների միջև:

Դպրոցում հաճախ խնդիրներ են առաջանում ուսուցիչներին և ծնողների հարաբերություններում: Դպրոցի

նպատակն է ոչ միայն տալ դպրոցական ծրագրի հիմունքները, այլ նաև օգնել երեխային դառնալ մարդ,

ձևավորել անհրաժեշտ որակներ, օգնել յուրաքանչյուր ընտանիքին երեխային դաստիարակության գործում:

Դաստիարակչական և կրթական գործընթացի հաջողությունը կախված է նրանից, թե ինչպես են զարգանում

հարաբերությունները ուսուցիչների և ծնողների միջև: Այդ նպատակով կարելի է ստեղծել

հարցաթերթիկներ, որենք վերաբերում եմ ծնողների հետաքրքրություններին` իրենց երեխաների դպրոցական

զարգացման և ուսումնական բովանդակության նկատմամբ:

● Ինչու եք ընտրել տվյալ դպրոցը

● Ինչպես եք անցկացնում ձեր հանգիստը

● Երեխաները կիսվում են ծնողների հետ իրենց առօրյայի մասին դպրոցում

● Պատմում են իրենց ընկերների մասին

● Պատմում են իրենց խնդիրների մասին

2. Ուսուցչի անհատականությունը

Ուսուցչի անհատականությունը, նրա ազդեցությունը աշակերտի վրա հսկայական է, այն երբեք չի

փոխարինվի մանկավարժական տեխնոլոգիաներով: Ուսուցիչը պատասխանատվություն է կրում

յուրաքանչյուր աշակերտի համար: Ուսուցիչը պետք է համակարգված կերպով երեխաների մոտ ձևավորի

պատասխանատու վերաբեմունք իրենց կատարած գործունեության նկատմամբ: Երեխայի անհատականության

ուսումնասիրությունը նրա գործունեության միջոցով ամենակարևոր սկզբունքներից մեկն է, որին պետք է

հետևի ուսուցիչը: Անհատականության շատ գծեր բացահայտվում են ծնողների օգնությամբ`նրանց առօրյա

կյանքում, տանը, մյուսները` դասարանում: Ուսուցչը գործունեության ընթացքում ամեն անգամ ներխուժում

է անընդհատ փոփոխվող, հակասական, աճող մարդու ներաշխարհ: Պետք է շատ ուշադիր լինել, որպեսզի

չկոտրենք մանկական փխրուն հոգին:

Այսպիսով, ուսուցչի դերը աշակերտի անհատականացման գործում շատ մեծ է:

Այսօր ուսուցիչը պարտավոր է իր գործունեության ընթացքում հաշվի առնել յուրաքանչյուր աշակերտի

անհատական առանձնահատկությունները, հետաքրքրությունները և կարիքները:

Ինչպիսին կլինի մեր հասարակության վաղը, կախված է ուսուցիչի գործունեության արդյունքից: Ուսուցիչը

պատասխանատու է յուրանչյուր աշակերտի ճակատագրի համար: Աշակերտների վարքագիծն ու

կարգապահությունը էական նշանակություն ունի դասի արդյունավետությունը բարձրացնելու գործում:

Դպրոցական միջավայրի ժողորդավարացումը մեծ ազդեցություն ունի աշակերտների կարգապահության

վրա: Աշակերտը դառնում է ավելի ակտիվ, անկախ, ազատ է ընտրելու և արտահայտելու իր կարծիքը և իր

գործողություններում հակված չի հետևելու կարգապահական կանոններին: Այս հանգամանքները լուրջ

անհանգստություն են առաջացնում ուսուցիչների մոտ, հասկանալով, որ այս փոփոխությունները կարող են

զգալի դժվարություններ առաջացնել ուսումնական գործընթացում: Դպրոցական կարգապահական

խախտումը դժվարացնում է ուսուցումը և խանգարում աշակերտների նախապատրաստմանը հասարակության

մեջ կանոնների պահպանմանը: Ուստի ուսուցիչները պետք է իրականացնեն մեծ կրթական աշխատանք`

ուղղված կարգապահությանը և կարգապահական խախտումները կանխելուն:

Այնուամենայնիվ, կարգապահությունը մի բան է, որով երեխան չի ծնվում և այն դաստիարակվում է

տարիների ընթացքում: Ուստի կարգապահությունը որոշակի դաստիարակության արդյունք է, որը սկսվել է

ընտանիքից հենց երեխայի ծնունդից: Երեխաների մեջ տարիքային աճին զուգընթաց ձևավորվում է

պատկերացումների առարկայացում կարողանում են տարբերակել իրենց զգացմունքները: Իր և իրեն

շրջապատող մարդկանց գործողությունները կանխատեսելու, ամոթի, մեղքի, հպարտության և

ինքնասիրության զգացումների զարգացմանը զուգընթաց`առաջանում են վախեր սովորողների մեջ:

Հարկավոր է օգնել ծնողին որպեսզի նա կարողանա կանխատեսել երեխայի հոգեկան աշխարհի

կառուցվածքային զարգացումը և գիտակցել` երեխան ինչպես ապրում, այնպես էլ սովորում է: Այդ

նպատակով առաջարկվում է ծնողներին շարունակել հետևյալ դատողությունները:

✔ Եթե երեխան հանդիպում է քննադատության, նա սովորում է (դատապարտել)…

✔ Եթե երեխան հանդիպում է թշնամության, նա սովորում է (կռվել)…

✔ Եթե երեխան հանդիպում է մեղադրանքի, նա սովորում է (մեղադրել)…

✔ Եթե երեխան հանդիպում է հանդուրժողականության, նա սովորում է (բարեսրտություն)…

✔ Եթե երեխան հանդիպում է խրախուսանքի, նա սովորում է (վստահություն)…

✔ Եթե երեխան հանդիպում է գովասանքի, նա սովորում է (գնահատել)…

✔ Եթե երեխան հանդիպում է ազնվութության, նա սովորում է (արդարություն)…

✔ Եթե երեխան հանդիպում է ծաղրի ու արհամարանքի, նա սովորում է (վախ ու

երկչոտություն)…

✔ Եթե երեխան ունենում է ընկերներ, նա սովորում է (սիրել, նվիրվել)… [7, էջ 55]

3. Նոր դպրոց հաճախելու դժվարությունները

Աշակերտի ներգրավումը նոր դպրոց կախված է նրա հոգեկան պատրաստվածության աստիճանից:

Այստեղ մեծ է ընտանիքի դերը: Այն պետք է լինի երեխայի համար հոգեկան հավասարակշռության,

պաշտպանվածության և ապահող զգացողության օրրան: Ընտանիքի` որպես

դաստիարակության ինստիտուտի կարևորությունը պայմանավորված է նրանով,

որ երեխան այնտեղ է անցկացնում իր կյանքի զգալի մասը, դաստիարակչական

ոչ մի ինստիտուտ չի կարող համամատվել ընտանիքր հետ: Մի կողմից

սոցիալական փորձի ձեռքբերումը տեղի է ունենում երեխայի ծնողների,

եղբայրների և քույրերի անմիջական շփման գործընթացում, այսինքն`

միջանձնային հարաբերությունների համակարգում (միմյանց նկատմանբ

ընտանիքի անդամների վերաբերմունքի, կողմնորոշումների և սպասումների

համակարգում, որոնք որոշված են համատեղ գրծունեությամբ և արժեքների

բովանդակությամբ և կազմակերպմամբ), իսկ մյուս կողմից` սոցիակալացումը

իրականացվում է, դիտարկելով ընտանիքի մյուս անդամների սոցիալական

փոխազդեցության բնութագրերը միմյանց հետ:

Ավագ դպրոց հաճախելիս երեխաները գտնվում են դեռահասության տարիքում և մանկավարժները պետք է

հաշվի առնեն նաև այդ տարիքի հոգեբանական առանձնահատկությունները: Դեռահասների մոտ այդ

տարիքում սկսում է ձևավորվել անհատական հասունացման բարդ գործընթաց:

Դեռահասի կրթական մակարդակը, պայմանները և նրա սոցիալական

զարգացման արագությունը կապված են դեռահասի՝ իրեն և հասարակությանը

պատկանելության ընկալման, իրավունքների և պատկանությունների

արտահայտման աստիճանի, շփման հագեցվածության, նրանց տարբերակման

հետ։ Դեռահասը մեծանում է, փոխվում է հասարակության մեջ իրեն տեսնելու

բնույթն ու բնութագրերը, հասարակության ընկալումը, փոխվում է

հասարակության հետ կապի հիերարխիան, նրա դրդապատճառները և

սոցիալական կարիքների համապատասխանության աստիճանը։ Հետևաբար,

դեռահասների սոցիալական հարաբերությունների հատուկ դրսևորումները

բաղկացած են ոչ միայն սոցիալական գործունեության ոլորտների ընդլայնումից և

սոցիալական գործունեության ընդհանուր մակարդակի բարձրացումից, այլև

ծնողների, հասակակիցների, ուսուցիչների, հակառակ սեռի և այլնի հետ

հարաբերությունների բնույթի փոփոխությունից։

Կան շատ հարցեր կապված երեխաների դպրոց գնալու ցանկության և այլ առարկաների հետ, որոնց նրանք

դժվարությամբ են տիրապետում։ Հարցեր կան , որոնց ի պատասխան, ծնողները հանձնարարականներ են

տալիս ուսուցիչների և ուսումնական հաստատության ղեկավարությանը դպրոցի պայմանների վերաբերյալ։

Ծնողները հնարավորություն ունեն ազատորեն արտահայտելու իրենց կարծիքը ուսուցիչների աշխատանքի և

նյութական բազայի պայմանների բարելավման մասին։

Մեկ այլ հարց, որը վերաբերում է ծնողների վերաբերմունքին դպրոցների և ուսուցիչների

նկատմամբ և դա ծնողները քննարկում են կրթական հաստատությունում:

Հաճախ ծնողները ուսուցիչներից են իմանում իրենց երեխայի միջավայրի մասին։ Այս հարցը

ուղղակիորեն կապված է ծնողների՝ երեխաների հետ շփվելու ունակության հետ։ Այս հմտությունը

երեխաներին ազատում է վախից և օգնում նրանց ծնողների հետ կիսվել դպրոցի հետ կապված

խնդիրներով։Ուսուցիչները օգնում են ծնողներին երեխաներին որպեսզի նրանք շփվեն միմյանց հետ,

երեխաները կիսում են իրենց հույզերն ու փորձությունները դպրոցում և ընկերների հետ։ Աշակերտներին նոր

դպրոց ներգրավելու համար.

- Ուսուցիչները պետք է ավելի շատ ժամանակ տրամադրեն ուսումնական նյութի և

վարժությունների ամրապնդմանը.

- Ուսուցիչները պետք է կիրառեն դասավանդման նորարարական մեթոդներ.

- Ուսուցիչները պետք է աշակերտներին առաջարկեն ավելի ստեղծագործական առաջադրանքներ և

այլն։

Ծնողները ուշադրություն են դարձնում նաև դպրոցի նյութական պայմաններին և այդ հարցում նրանք

քննադատական կարծիք ունեն:

Ծնողները կարծում են, որ դպրոցի բազան հնացել է և մասնավորապես մատնանշում են տեխնիկական

միջոցները, մասնագիտացված դասասենյակների հագեցվածությունը, մարզադահլիճի սարքավորումները։

Ծնողների մի մասն ընդգծում է, որ դպրոցի ղեկավարությունը պետք է մտածի հատուկ կարիքներ ունեցող

երեխաների մասին և այնպիսի միջավայր ապահովի, որ այդպիսի աշակերտները մնան և սովորեն դպրոցում։

Մենք ապրում ենք կյանքի արագացված տեմպերով ժամանակաշրջանում։ Ոսուցիչ-ծնող

հարաբերություններում ավելի ու ավելի դժվար է դառնում հավասարակշռության հասնելը։ Դպրոցը միշտ

փորձել է շփվել ընտանիքի հետ, գտնել փոխըմբռնում և աջակցություն աշակերտների և նրանց ծնողների

կողմից։ Ծնողները, իրենց էներգիան տալով մասնագիտական զարգացմանը, երեխայի նկատմամբ

ուշադրության պակաս են ստեղծում։ Միաժամանակ դպրոցը մեծ հույսեր է կապում ծնողների աջակցման

հետ։ Միայն մեծահասակների և երեխաների համագործակցությամբ է հնարավոր հասնել արդյունավետ

մանկավարժական գործընթացի՝ որպես համատեղ գործունեություն, հաթահարել դպրոցի և ընտանիքի

կրթական ազդեցությունների անհամապատասխանությանը և հակազդել բացասական երևույթների և

գործոնների ազդեցությանը։

Եվ որպեսզի երեխան հաղթահարի իր տարիքին բնորոշ վախերը և ձեռք չբերի ծնողի կողմից փոխանցվող

անվստահությունը, անհրաժեշտ է նախ և առաջ պարզել ծնողների թաքնված, երբեմն չգիտակցված

անհանգստությունները:

Ինքնախոստովանության համար ծնողներին հաճախ ժամանակ է հարկավոր: Առանց դրա հնարավոր

չէ հաջողության հասնել խնդրի լուծման հարցում: Այդ նպատակով կիրառում ենք տարբեր մեթոդներ:

Այսպես, օրինակ, հարցաթերթի անցկացում` «Ծնողի վերաբերմունքը երեխայի ուսման առաջադիմության

նկատմամբ»:

1.Երբ առավոտյան երեխաս ուշանում է դպրոցից, ես անհանգստանում եմ`

● Ուսուցիչը կբարկանա,

● Նայած, թե որ առարկայի դասն է,

● Կարևոր չէ, թե ինչ առարկա է,

● Առանձնապես չեմ անհանգստանում:

2. Իմ կարծիքով` երեխան տնային աշխատանքները պետք է կատարի`

● Ինքնուրույն,

● Ծնողի հետ,

● Անպայման մասնագետի օգնությամբ,

● Հասակակիցների հետ միասին:

3. Երեխաս դպրոց կարող է գնալ`

● Դասին պարտադիր նախապատրաստված,

● Դասին անպատրաստ,

● Կարող է չկատարել տնային աշխատանքները,

● Թեպետ չի հանձնարարվել, սակայն պետք է լրացուցիչ կատարի առաջադրանքները:

4.Երբ երեխաս ցածր գնահատական է ստանում`

● Փորձում եմ պարզել պատճառը,

● Վստահ եմ, որ ուսուցիչը ցածր է գնահատել,

● Կշտամբում եմ երեխայիս,

● Չեմ կարևորում գնահատականը,

● Նայած, թե որ առարկայից է:

5.Այցելում եմ դպրոց`

● Երբ ուսուցիչն է հրավիրում,

● Երեխաս ցածր գնահատականներ է ստանում,

● Կարևորում եմ ուսուցիչների կարծիքը,

● Միայն ծնողական ժողովներին,

● Յուրաքանչյուր շաբաթ,

● Հազվադեպ:

6.Ու՞մ հետ է շփվում երեխաս դպրոցում`

● Առանձնապես չեմ կարևորում,

● Անձամբ ճանաչում եմ երեխայիս բոլոր ընկերներին,

● Արգելում եմ երեխայիս շփումը դասընկերների հետ,

● Շփվում է այլ դասարանի երեխաների հետ,

● Շփվում է միայն հակառակ սեռի երեխաների հետ:

7.Կարևորում եմ դասարանում երեխայիս գրաված դիրքը`

● Ցանկանում եմ նրան տեսնել լիդեր,

● Առանձնապես չեմ հետաքրքրվում,

● Երեխայիս պասիվությունը ինձ չի անհանգստացնում:

Զրույցների ժամանակ ծավալվող թեմատիկան չպետք է լինի տարերային:Այն լինելու է համակարգված,

նպատակային, բխելու է երեխայի գործունեությանն առնչվող խնդիրներից, հնարավոր դժվարություններից և

դրանց հաղթահարմանն ուղղված միջոցներից: Անհրաժեշտ է կազմակերպել սեմինար պարապմունքներ:

Սեմինարներին քննարկվող թեմաների ընտրությունը և անցկացման մեթոդաբանությունը կարող է մշակել

ուսուցիչն ինքը (դաստիարակը, դասվարը կամ դասղեկը)`խորհրդակցելով դպրոցի հոգեբանի,

աշակերտներին դասավանդող այլ ուսուցիչների հետ` ելնելով իր սաների հոգեբանական,ուսումնական

խնդիրներից: Նշենք մի քանի թեմաներ, որոնց հարկավոր է անդրադառնալ ավագ դպրոցի տարիքի երեխա

ունեցող ծնողների հետ հանդիպումների ժամանակ.

● Կամք և կամակորություն

● Երևակայությու՞ն, թե՞ ստախոսություն

● Ավագ դպրոցի երեխայի ֆիզիոլոգիական և հոգեբանական առանձնահատկությունները

● Կամային որակների զարգացումը

● Դերային խաղը երեխայի կյանքում

● Ռեժիմի ճիշտ կազմակերպումը

● Ո՞ր տարիքից պետք է զբաղվել երեխայի դաստիարակությամբ

● Գերծանրաբեռնվածությունը ավագ դպրոցական տարիքում և դրա հետևանքները:

Սեմինարներին նախապատրաստվելիս պետք է հաշվի առնել`

● Երեխաների առողջական վիճակը,

● Երեխաների տարիքային և կազմաբանական առանձնահատկությունները,

● Երեխաների հոգեկան վիճակը,

● Ընտանիքների սոցիալական վիճակը,

● Ընտանիքի կազմը (ծնողների, տատիկի, պապիկի, խնամակալի առկայությունը),

● Ծնողների կրթական մակարդակը,

● Ընտանիքի բազմազավակությունը և ընտանեկան հարաբերությունը,

● Ծնողների զբաղվածության աստիճանը:

4. «Ծնողների ներգրավվածություն»ը դպրոցում

«Ծնողների ներգրավվածություն» նշանակում է ծնողների մասնակցություն կանոնավոր բազմակողմանի

կապերում, աշակերտի ուսման գործընթացում և դպրոցի միջոցառումներին։ Նրանք միահամուռ ձևով

նպաստուն են աշակերտի ուսման գործընթացի առաջխաղացմանը:

● Ծնողները կարևոր դեր են խաղում որդու ուսման գործընթացում․

● Ծնողները մասնակցում են դպրոցի կազմակերպած միջոցառումներին․

● Ծնողները զավակների ուսման գործընթացում ներգրավված են որպես լիիրավ գործընկերներ և

մասնակցում են երեխայի կրթության մասին որոշումների ընդունմանը:

Տնօրենների և ուսուցիչների համար ծնողի ներգրավվումը դպրոցական կյանքում նշանակում է․

● Ծնողներին իրենց երեխաների առաջընթացի մասին համապատասխան տեղեկատվությամբ

ապահովում․

● Ծնողների համար տեղեկատվության հաղորդում դպրոցի միջոցառումների մասին․

● Պարբերաբար հանդիպումների կազմակերպում առաջընթացի քննարկման նպատակով

Դպրոցականի կյանքում ծնողների ներգրավվածությունը մեծ նշանակություն ունի հաջողության

հասնելու համար։ Ինչպիսին էլ որ լինի ընտանիքի սոցիալ-տնտեսական կարգավիճակը, ծնողի

մասնակցությունը երեխայի կրթական գործընթացին մեծ նշանակություն ունի։ Ծնողների ակտիվ

ներգրավումը դրական է անդրադառնում և դպրոցական հասարակության, ծնողների և աշակերտների վրա։

Երբ ծնողը ներգրավված է երեխայի կրթական գործընթացում, աշակերտն ավելի լավ ձեռքբերումներ է

ունենում, ավելի հաջողությամբ է ավարտում դպրոցը։

Վիճակագրական տվյալներով, եթե ծնողները կապված չեն ուսուցիչների հետ կամ հետաքրքրված չեն

առօրյա կյանքով, այդ երեխաների առաջադիմությունը մյուս երեխաների համեմատությամբ ավելի ցածր է․

Այն աշակերտները, որոնց ծնողները ավելի ակտիվորեն են ներգրավված դպրոցի կյանքին, ավելի լավ

վարք են ունենում։ Դպրոցի կյանքին մասնակից ծնողների երեխաները ավելի լավ հարաբերություններ ունեն

ինչպես ուսուցիչների, այնպես էլ ընտանիքի անդամների հետ․

Երեխայի կրթության գործընթացին մասնակցելու հետևանքով ծնողը․

● Ավելի է հասկանում սեփական երեխային․

● Ավելի մեծ ուշադրություն է հատկացնում երեխայի սոցիալական, զգացմունքային և մտավոր

զարգացման անհրաժեշտություններին․

● Դառնում է ավելի հոգատար,ավելի շատ է գնահատում երեխայի ձեռքբերումները․

● Դառնում է ավելի ինքնավստահ և հաճույքով կցվում է երեխայի կրթական և դաստիարակության

գործընթացին․

● Ավելի ինքնավստահ է որոշումներ կայացնելը

14



Եզրակացություն

Երեխայի ուսումնադաստիարակչական գործունեության ճանապարհին ուսուցիչը և ծնողը ոչ թե պետք է

համընթաց քայլեն երեխայի հետ, այլ մի քանի քայլ առաջ՝ կանխատեսելու ուսումնադաստիարակչական

գործընթացում հնարավոր խոչընդոտները և օգնելու երեխային հնարավորինս սահուն և ճիշտ հաղթահարել

դրանք։ Ուսուցչի և ծնողի համագործակցությամբ, երեխայի՝ որպես անհատի, համակողմանի, ամբողջական

զարգացումն ուսումնասիրելու արդյունքում ծնողը ուսուցչի հետ միասին դառնում են ուսուցման

գործընթացի և արդյունքների համար պատասխանատվության կրողներ։

Ծնողները և ուսուցիչները պետք է համագործակցեն միմյանց հետ միանման ակնկալիքներ ունենալու

համար և օժանդակեն ուսուցման գործընթացին: Իմ աշխատանքային փորձը ցույց է տվել, որ նման

պայմանների դեպքում ստանում եմ բազմաթիվ դրական արդյունքներ, ինչպիսիքն են.

- Հաճախելիության բարելավում

- Բարձր առաջադիմություն

- Աշակերտների լավ վարք

- Ծնողների վստահության բարձրացում դպրոցի ու ուսման նկատմամաբ:

- Հարմարվում են գործընկերներ երեխաների ուսման և զարգացման գործում:

- Մշտական շփում դպրոցի անձնակազմի հետ:

- Դպրոցը տալիս է օգտակար տեղեկատվություն: Ինչը նպաստոմ է նրանց

ընդգրկվածությանը:

